Долбоор
КЫРГЫЗ РЕСПУБЛИКАСЫНЫН МИНИСТРЛЕР КАБИНЕТИНИН ТОКТОМУ
«Шайкештик жөнүндө декларацияны кабыл алуу формасында продукциянын шайкештигин милдеттүү түрдө тастыктоо жөнүндө» Кыргыз Республикасынын Өкмөтүнүн 2019-жылдын 28-январындагы № 20 токтомуна өзгөртүүлөрдү киргизүү жөнүндө
Мыйзамдарды Евразия экономикалык комиссиясынын ченемдик укуктук базасына шайкеш келтирүү жана «Кыргыз Республикасындагы техникалык жөнгө салуунун негиздери жөнүндө» Кыргыз Республикасынын Мыйзамынын 25-беренесин ишке ашыруу максатында, «Кыргыз Республикасынын Министрлер Кабинети жөнүндө» Кыргыз Республикасынын конституциялык Мыйзамынын 13 жана 17-беренелерине ылайык Кыргыз Республикасынын Министрлер Кабинети токтом кылат:
1. Кыргыз Республикасынын Өкмөтүнүн 2019-жылдын 28-январындагы №20 «Шайкештик жөнүндө декларацияны кабыл алуу формасында продукциянын шайкештигин милдеттүү түрдө тастыктоо жөнүндө» токтомуна төмөнкүдөй өзгөртүүлөр киргизилсин:
1) 5-пунктунда «Кыргыз Республикасынын Саламаттык сактоо министрлигинин Оорулардын алдын алуу жана мамлекеттик санитардык-эпидемиологиялык көзөмөл департаменти жана анын аймактык бөлүмдөрү» деген сөздөр «Кыргыз Республикасынын Экономика жана коммерция министрлигине караштуу Стандартташтыруу жана метрология боюнча борбору жана анын аймактык бөлүмдөрү» деген сөздөргө алмаштырылсын.
2) 6-пункту төмөнкүдөй редакцияда баяндалсын:
«6. Бекитилсин:
- Кыргыз Республикасынын техникалык регламенттеринин талаптарына шайкештик жөнүндө декларацияны кабыл алуунун тартиби жөнүндө жобо 1-тиркемеге ылайык;
- Евразиялык экономикалык бирлигинин (Бажы бирлигинин) техникалык регламенттеринин талаптарына шайкештик жөнүндө бирдиктүү формадагы декларацияны кабыл алуунун тартиби жөнүндө жобо (мындан ары – ЕАЭБдин ТР жобо) 2-тиркемеге ылайык.»;
3) 1-пунктчасынын 8-пункту төмөнкүдөй редакцияда баяндалсын:
«1) Евразиялык экономикалык бирлигинин (Бажы союзунун) техникалык регламенттеринин талаптарына шайкештик жөнүндө бирдиктүү формадагы декларацияларын каттоону ЕАЭБдин ТР жобосуна ылайык жүргүзсүн».
2. Кыргыз Республикасынын техникалык регламенттеринин талаптарына шайкештик жөнүндө декларацияны кабыл алуунун тартиби жөнүндө жободо:
1) «Тиркеме» деген сөз «1-тиркеме» деген сөзгө алмаштырылсын;
2) 6-пунктунда «Кыргыз Республикасынын Саламаттык сактоо министрлигинин Оорулардын алдын алуу жана мамлекеттик санитардык-эпидемиологиялык көзөмөл департаментине жана анын аймактык бөлүмдөрүнө» деген сөздөр «Кыргыз Республикасынын Экономика жана коммерция министрлигине караштуу Стандартташтыруу жана метрология боюнча борборуна жана анын аймактык бөлүмдөрүнө» деген сөздөргө алмаштырылсын;

3) 9-пункту төмөнкүдөй редакцияда баяндалсын:

«9. Шайкештик жөнүндө декларацияларды каттоо жүргүзүү иштери бекитилген тарифтерге жана/же прейскуранттарга ылайык арыз ээси тарабынан  төлөнөт.».
3. Ушул токтом расмий жарыяланган күндөн тартып он беш күн өткөндөн кийин күчүнө кирет.
Министрлер 

Кабинетинин Төрагасы



             А.У.Жапаров 


«Кыргыз Республикасынын Өкмөтүнүн 2019-жылдын 

28-январындагы №20 «Шайкештик жөнүндө декларацияны кабыл алуу формасында продукциянын шайкештигин милдеттүү түрдө тастыктоо жөнүндө» токтомуна өзгөртүүлөрдү киргизүү тууралуу» Кыргыз Республикасынын Министрлер Кабинетинин токтом долбооруна негиздеме-маалымкат

1. Максаты жана милдети 

Ушул токтом долбоорунун максаты жана милдети Кыргыз Республикасынын Өкмөтүнүн 2019-жылдын 28-январындагы №20 «Шайкештик жөнүндө декларацияны кабыл алуу формасында продукциянын шайкештигин милдеттүү түрдө тастыктоо жөнүндө» токтомун Евразия экономикалык комиссиясынын Коллегиясынын 2018-жылдын 20-мартындагы № 41 Чечимине шайкеш келтирүү жана «Кыргыз Республикасындагы техникалык жөнгө салуунун негиздери жөнүндө» Кыргыз Республикасынын Мыйзамынын 25-беренесин ишке ашыруу болуп саналат.
2. Баяндоочу бөлүгү 

Кыргыз Республикасынын Өкмөтүнүн 2019-жылдын 28-январындагы №20 «Шайкештик жөнүндө декларацияны кабыл алуу формасында продукциянын шайкештигин милдеттүү түрдө тастыктоо жөнүндө» токтомуна өзгөртүү киргизүү Евразия экономикалык комиссиясынын Коллегиясынын 2018-жылдын 20-мартындагы №41 «Евразия экономикалык бирлигинин техникалык регламенттеринин талаптарына продукциянын шайкештиги жөнүндө декларацияларды каттоо, токтото туруу, кайра баштоо жана токтотуу тартиби жөнүндө» Чечимин ишке ашыруу, тактап айтканда республиканын мыйзамдарына шилтеме берүү жана шайкештик жөнүндө декларацияларды каттоо боюнча ишкердик чөйрөнү тартипке келтирүү менен Евразия экономикалык бирлигинин (Бажы бирлигинин) техникалык регламенттеринин талаптарына шайкештик жөнүндө бирдиктүү формадагы декларацияларды кабыл алуу тартибин белгилөө жана ыйгарым укуктуу уюмдардын функцияларын Кыргыз Республикасынын Саламаттык сактоо министрлигине караштуу Оорулардын алдын-алуу жана мамлекеттик санитардык-эпидемиологиялык көзөмөл департаментинен жана анын аймактык бөлүмдөрүнөн алып, Кыргыз Республикасынын Экономика жана коммерция министрлигине караштуу Стандартташтыруу жана метрология борборуна жана анын аймактык бөлүмдөрүнө жүктөө максатында иштелип чыкты. 

 «Кыргыз Республикасындагы техникалык жөнгө салуунун негиздери жөнүндө» Кыргыз Республикасынын Мыйзамына ылайык шайкештикти милдеттүү түрдө баалоо боюнча иштери изилдөө жаатында атайын даярдалган персоналдар тарабынан жүргүзүлөт. 

Кыргыз Республикасынын Экономика жана коммерция министрлигине караштуу Стандартташтыруу жана метрология борборунун аймактык бөлүмдөрү республиканын бардык облустарында жайгашкан жана зарыл болгон квалификациялуу кадрдык персоналдарына ээ. 

Мындай функцияларды Кыргыз Республикасынын Саламаттык сактоо министрлигине караштуу Оорулардын алдын-алуу жана мамлекеттик санитардык-эпидемиологиялык көзөмөл департаментинен алып салуу кызыкчылыктар кагылышын жок кылууга да байланыштуу болду, анткени алар Кыргыз Республикасынын Министрлер Кабинетинин 2021-жылдын 21-июнундагы №34 «Евразия экономикалык бирлигинин техникалык регламенттеринин талаптарын сактоого мамлекеттик контролду (көзөмөлдү) жүргүзүү боюнча ыйгарым укуктуу мамлекеттик органдар жөнүндө» токтомуна ылайык техникалык регламенттеринин талаптарын сактоого мамлекеттик контролду (көзөмөлдү) жүргүзүү боюнча ыйгарым укуктуу органдын функцияларын ишке ашырышат. 

Кыргыз Республикасынын Министрлер Кабинетинин токтом долбоору менен Евразиялык экономикалык бирлигинин (Бажы бирлигинин) техникалык регламенттеринин талаптарына шайкештик жөнүндө бирдиктүү формадагы декларацияны кабыл алуунун тартиби жөнүндө жобону (мындан ары – ЕАЭБдин ТР жобо) 2-тиркемеге ылайык бекитүү каралган, анткени ушул токтом долбоору менен аларга карата талаптар Евразия экономикалык бирлигинин (бажы бирлигинин) техникалык регламенттеринде белгиленген продукцияга карата шайкештик жөнүндө декларацияларды каттоо маселелерине тиешелүү жоболор келтирилүүдө. 
3. Социалдык, экономикалык, укуктук, укук коргоочулук, гендердик, экологиялык, коррупциялык кесепеттеринин болжолу

Кыргыз Республикасынын Министрлер Кабинетинин ушул токтом долбоорун кабыл алуу терс социалдык, экономикалык, укуктук, укук коргоочулук, гендердик, экологиялык, коррупциялык кесепеттерге алып келбейт.

4. Коомдук талкуулоонун жыйынтыктары жөнүндө маалымат

«Кыргыз Республикасынын ченемдик укуктук актылар жөнүндө» Кыргыз Республикасынын Мыйзамынын 22-беренесине ылайык, ушул токтом долбоору коомдук талкуулоо үчүн Кыргыз Республикасынын Министрлер Кабинетинин расмий сайтына жана Кыргыз Республикасынын ченемдик укуктук актыларынын долбоорлорун коомдук талкуулоонун бирдиктүү порталына жайгаштырылат.

5. Долбоордун мыйзамдарга шайкештигин талдоо

Сунушталган долбоор колдонуудагы мыйзамдардын ченемдерине, ошондой эле Кыргыз Республикасы катышуучу болуп саналган, белгиленген тартипте күчүнө кирген эл аралык келишимдерге карама-каршы келбейт.

6. Каржылоо зарылдыгы жөнүндө маалымат
 Кыргыз Республикасынын Министрлер Кабинетинин ушул токтом долбоорун кабыл алуу республикалык бюджеттен кошумча финансылык чыгымдарга алып келбейт.

7. Жөнгө салуучу таасирин талдоо жөнүндө маалымат
Сунушталган долбоорго Кыргыз Республикасынын Өкмөтүнүн 2020-жылдын 30-сентябрындагы №504 токтому менен бекитилген, Ишкердик субъекттердин ишине ченемдик укуктук актылардын жөнгө салуучу таасирин талдоо методикасына ылайык түзүлгөн Жумушчу топ тарабынан жөнгө салуучу таасирине талдоо жүргүзүлүп жатат.

          Министр

                            

            Д.Дж.Амангельдиев 

	 
	 
	Тиркеме 1

	 
	 
	


Кыргыз Республикасынын техникалык регламенттеринин талаптарына шайкештик жөнүндө декларацияны кабыл алуунун тартиби жөнүндө
ЖОБО

1.Ушул Жобо Кыргыз Республикасынын техникалык регламенттеринин талаптарына шайкештик жөнүндө декларацияны кабыл алуунун тартибин аныктайт.

2. Шайкештик жөнүндө декларация продукцияны өндүрүүчүнүн же дилердин өздөрүнүн далилдеринин негизинде же өздөрүнүн далилдеринин жана үчүнчү тараптын катышуусу менен алынган далилдердин негизинде кабыл алынат.

3. Өндүрүүчү/дилер, импортер шайкештик жөнүндө декларацияны продукциянын белгиленген милдеттүү талаптарга шайкештигин тастыктаган документтердин негизинде кабыл алат.

Өндүрүүчү/дилер, импортер төмөнкү схемалардын ичинен декларациялоо схемасын тандап алууга укуктуу:

1) Д 1 схемасын продукциянын шайкештиги жөнүндө декларацияны кабыл алууда ата мекендик же чет элдик аны өндүрүүчүнүн же Кыргыз Республикасында белгиленген тартипте катталган чет элдик өндүрүүчүнүн өкүлүнүн (мындан ары - дилер) өзүнүн далилдеринин негизинде колдонуу сунушталат. Мында декларацияны кабыл алуучу өндүрүүчү/дилер, импортер продукциянын коопсуздуктун милдеттүү талаптарына шайкештигин тастыктоо максатында өз алдынча далил базасын түзөт. Далилдер катары төмөндөгүлөр пайдаланылышы мүмкүн: техникалык документтер; өз алдынча сыноолордун жана ченөөлөрдүн жыйынтыктары; сырьёго, материалдарга, комплекттөөчү буюмдарга шайкештик сертификаттары же сыноо протоколдору; бул продукция үчүн ченемдик укуктук актыларда каралган жана ыйгарым укуктуу органдар жана уюмдар тарабынан берилген документтер (гигиеналык корутундулар, ветеринардык күбөлүктөр, өрт коопсуздугунун сертификаттары (сыноолордун протоколдору) жана башкалар); декларациялануучу продукциянын милдеттүү талаптарга шайкештиги жөнүндө билдирүүгө негиз катары кызмат кылган башка документтер. Шайкештик жөнүндө декларация продукцияны өндүрүүчү/дилер, импортер белгилеген мөөнөткө, бул продукцияны чыгаруунун пландаштырылган мөөнөтүнө же партияны сатуу мөөнөтүнө негизденип, бирок 3 жылдан ашпаган мөөнөткө кабыл алынат.

2) Д 2 схемасын продукциянын шайкештиги жөнүндө декларацияны кабыл алууда өндүрүүчү/дилер өздөрүнүн далилдеринин жана үчүнчү тараптын катышуусу менен алынган далилдердин негизинде колдонуу сунушталат. Мында өздөрүнүн далилдерине кошумча техникалык документтердин комплектисине үчүнчү тарап өткөргөн декларациялануучу продукциянын сыноо (аккредиттелген сыноо лабораторияларында) протоколдору киргизилет.

3) Д 2а схемасын Д 2 схемасындагыдай эле шарттарда колдонуу сунушталат, бирок өздөрүнүн жана үчүнчү тараптын катышуусу менен алынган далилдерге кошумча өндүрүүчү/дилер, импортер менчик өндүрүшүнүн продукциясынын же анын курамдык бөлүктөрүнүн (келишимдер боюнча алынуучу) сапат менеджмент системасынын сертификатын берет. Д 2 жана Д 2а схемалары боюнча шайкештик жөнүндө декларациялар ошондой эле 3 жылга чейинки мөөнөткө кабыл алынышы мүмкүн.

4. Шайкештик жөнүндө декларация бир өндүрүүчү чыгарган жана ченемдик укуктук актынын жана/же стандарттын коопсуздук талаптары боюнча декларациялануучу бир продукцияга же бирдей продукциянын тобуна карата кабыл алынат, мында шайкештик жөнүндө декларацияга (зарылдыкка жараша) колдонулушу жайылтыла турган ошол продукциянын тизмесин камтыган тиркеме жана (же) шайкештик жөнүндө декларацияга кирбеген декларацияга карата кошумча маалыматтар таризделет.

5. Шайкештик жөнүндө декларация бул продукцияны чыгаруунун пландалган мөөнөтүнө, продукциянын партиясынын жарамдуулук мөөнөтүнө же сатуу мөөнөтүнө негизденип, продукцияны өндүрүүчү/дилер, импортер белгилеген, бирок 3 жылдан ашпаган мөөнөткө кабыл алынат.

6. Өндүрүүчү/дилер, импортер тарабынан шайкештик жөнүндө декларация белгиленген форма боюнча кабыл алынат жана Кыргыз Республикасынын Экономика жана коммерция министрлигине караштуу Стандартташтыруу жана метрология боюнча борборуна жана анын аймактык бөлүмдөрүнө же продукцияны сертификаттоо боюнча аккредиттелген органга (мындан ары - каттоочу органдар) ушул Жобонун тиркемесинде белгиленген форма боюнча кабарлоо менен тапшырылат.

7. Каттоого жиберилүүчү шайкештик жөнүндө декларацияга кабарлоо жана Кыргыз Республикасынын мыйзамдарына ылайык юридикалык жактын мамлекеттик каттоосун же жеке жактын жеке ишкер катары мамлекеттик каттоосун ырастоочу документтердин көчүрмөлөрү, ошондой эле продукциянын белгиленген талаптарга шайкештигин тастыктаган далилдөөчү материалдардын көчүрмөлөрү (сыноолордун, өлчөөлөрдүн, изилдөөлөрдүн жыйынтыгы) тиркелүүгө тийиш, эгерде техникалык регламенттерде же ченемдик укуктук актыларда жана/же стандарттарда сыноолорду, өлчөөлөрдү, изилдөөлөрдү жүргүзүү каралса.

Чет өлкөлүк өндүрүүчүнүн/дилердин, импортердун функцияларын аткаруучу адам чет өлкөлүк өндүрүүчү менен алар берүүчү продукциянын техникалык регламенттердин талаптарына шайкештигин камсыздоо боюнча жоопкерчилигин караган келишимдин көчүрмөсүн кошумча берет.

8. Каттоочу орган 3 иш күндүн ичинде төмөнкүлөргө милдеттүү:

1) Шайкештиги милдеттүү түрдө тастыкталуучу продукциялардын тизмегинде продукциянын бул түрүнүн бар экендигин текшерүүгө;

2) өндүрүүчүнүн/дилердин, импортердун шайкештик жөнүндө декларацияны кабыл алууга укуктуулугун текшерүүгө;

3) бул продукциянын шайкештигин тастыктоо үчүн каралган документтердин толуктугун жана тууралыгын текшерүүгө;

4) белгиленген тартипте күбөлөндүрүлгөн, ыйгарым укуктары бар органдар тарабынан берилген ушул продукция үчүн каралган бардык документтердин көчүрмөлөрүнүн болушун текшерүүгө;

5) шайкештик жөнүндө декларациянын толтурулушунун тууралыгын текшерүүгө.

Документтерди текшерүүнүн жыйынтыгы оң болсо, каттоочу орган шайкештик декларациясын каттоого алат, ал эми документтерди текшерүүнүн жыйынтыгы терс болгон учурда - өндүрүүчүгө/дилерге, импортерго белгиленген талаптарга шайкеш келбеген жыйынтыктарды жоюу зарылдыгы жөнүндө билдирет.

Шайкештик жөнүндө декларация каттоочу органдын реестринде катталган учурдан тартып күчүнө кирет.

9. Шайкештик жөнүндө декларацияларды каттоо жүргүзүү иштери бекитилген тарифтерге жана/же прейскуранттарга ылайык арыз ээси тарабынан  төлөнөт.

10. Каттоо каттоочу органдын идентификациялык белгисин (кодун) жана каттоочу орган жүргүзүүчү реестрге ылайык шайкештик жөнүндө декларациянын катар номерин камтуучу каттоо номерин шайкештиги жөнүндө декларацияга ыйгаруу аркылуу ишке ашырылат.

Реестрге шайкештик жөнүндө декларацияны кабыл алган уюмдун аталышы же жеке ишкердин аты-жөнү, шайкештиги тастыкталган продукциянын түрү, партиядагы бирдиктердин саны (салмагы) же өндүрүштүн түрү жана шайкештик жөнүндө декларациянын колдонуу мөөнөтү толтурулат.

11. Шайкештик жөнүндө декларация өзүн кабыл алганда негиз болгон документтер менен бирге өндүрүүчүдө/дилерде, импортердо колдонулуу мөөнөтү бүткөндөн кийин 3 жылдан кем эмес сакталат.

Катталган шайкештик жөнүндө декларациянын көчүрмөсү жана аны кабыл алганда негиз болгон документтер каттоочу органда декларациянын колдонулуу мөөнөтүндө сакталат.

12. Шайкештик жөнүндө декларация продукцияны өндүрүүчү/дилер, импортер тарабынан Кыргыз Республикасынын мыйзамдарында белгиленген тартипте шайкештик белгиси менен маркалоо үчүн негиз болуп саналат.

13. Шайкештик жөнүндө декларацияда көрсөтүлгөн документтер өзгөргөндө, ошондой эле кайра уюшулганда өндүрүүчү/дилер, импортер шайкештик жөнүндө жаңы декларацияны толтурууга жана аны каттоого ошол эле каттоочу органга белгиленген тартипте берүүгө милдеттүү.

14. Өндүрүүчүлөр/дилерлер, импортерлор продукцияны башка юридикалык же жеке жактарга берүүдө аларга шайкештик жөнүндө декларациянын көчүрмөсүн беришет, анда: көчүрмө кимге берилгени, товардык-транспорттук накладнойдун номери жана ушул көчүрмө берилген партиянын конкреттүү көлөмү, көчүрмө ким тарабынан берилгендиги аты-жөнүн, күнүн көрсөтүү, шайкештик жөнүндө декларациянын көчүрмөсүнүн каалаган бетине кол коюу жана мөөр (ал бар болсо) басуу менен көрсөтүлөт.

Продукциянын алынган партиясын башка соода уюмдарына же жеке жактарга андан ары сатуу үчүн берүүдө (сатууда) шайкештик жөнүндө декларациянын көчүрмөсү менен продукциянын партиясын алган юридикалык же жеке жак түп нускасын кармаган адамдан декларациянын көчүрмөлөрүнүн тиешелүү санын сатып алат, аларды берүүдө жогоруда аталган маалыматтар да чагылдырылат.

Сериялуу өндүрүлгөн продукцияны фирмалык дүкөндөргө жеткирүүдө же түзүлгөн келишимдер (контракттар) боюнча бир эле соода түйүндөрүнө дайыма жеткирүүдө партиянын көлөмүн көрсөтпөстөн декларациянын колдонулуу мөөнөтүнө көчүрмөнү бир жолу берүүгө жол берилет. Көчүрмөдө келишимге (контрактка) шилтеме жасалат.

15. Катталган шайкештик жөнүндө декларациянын ээси шайкештик жөнүндө декларациялардын берилген көчүрмөлөрүнүн эсебин жүргүзүүгө тийиш. Мында төмөнкү маалыматтар катталат: көчүрмө кимге берилди, көчүрмөнү алган адамдын колу; шайкештик жөнүндө декларациянын көчүрмөсүнүн бланкынын эсепке алуу номери. Декларациянын тиркемелери болсо, тиешелүү түрдө бул тууралуу да жазылат.

16. Ушул Жобонун талаптарын бузуу менен берилген шайкештик жөнүндө декларациянын көчүрмөсү коопсуздуктун белгиленген милдеттүү талаптарына продукциянын шайкештигин күбөлөндүрүүчү документ болуп эсептелбейт жана продукцияны сатууга укук бербейт.

17. Шайкештик жөнүндө декларация менен шайкештиги тастыкталган продукцияны мамлекеттик контролдоо (көзөмөлдөө) Кыргыз Республикасынын ченемдик укуктук актыларына ылайык аткаруу бийлигинин атайын ыйгарым укуктуу мамлекеттик органдары аркылуу ишке ашырылат.

18. Техникалык регламенттердин талаптарынын сакталышын мамлекеттик контролдоо (көзөмөлдөө) ыйгарым укуктуу мамлекеттик органдар тарабынан коопсуздуктун милдеттүү талаптарына продукциянын шайкеш эместиги аныкталса, шайкештик жөнүндө декларацияны кабыл алган өндүрүүчү/дилер, импортер үч күндүк мөөнөттө декларацияны каттаган каттоочу органга декларациянын жарактуулугун токтотуу (убактылуу токтотуу) жөнүндө билдирүүгө милдеттүү.

19. Каттоочу орган өндүрүүчүнүн/дилердин, импортердун билдирүүсүнүн негизинде реестрге шайкештик жөнүндө декларациянын жарактуулугунун токтогондугу (убактылуу токтотулгандыгы) тууралуу жазат жана ал жөнүндө өндүрүүчү/дилер, импортер жайгашкан жердеги контролдоо (көзөмөлдөө) боюнча ыйгарым укуктуу органдарга жана техникалык жөнгө салуу боюнча ыйгарым укуктуу органга маалымдайт.

20. Декларацияны каттаган юридикалык жак жоюлганда же кайрадан уюшулганда ал мурда өндүрүлгөн продукция үчүн Кыргыз Республикасынын мыйзамдарына ылайык белгиленген кызмат өтөө мөөнөтүнүн (жарактуулугунун) аралыгында продукцияны ташып жеткирүүдө, сатууда жарактуу болуп эсептелет.

21. Өндүрүүчү/дилер, импортер Кыргыз Республикасынын мыйзамдарына ылайык коопсуздуктун милдеттүү талаптарына жооп бербеген декларацияланган продукцияны колдонууга чыгаргандыгы үчүн жоопкерчилик тартат.

22. Каттоочу орган менен пикир келишпестик келип чыккан учурда өндүрүүчү/дилер, импортер Кыргыз Республикасынын мыйзамдарына ылайык каттоочу органдын иш-аракетине соттук тартипте даттанууга укуктуу.

23. Кыргыз Республикасынын мыйзамдарында белгиленген шайкештикти декларациялоо формасында анын шайкештигин тастыктоодо сертификациялоо жол-жобосу жүргүзүлгөн продукцияны жүгүртүүгө чыгаргандыгы үчүн өндүрүүчү/дилер, импортер Кыргыз Республикасынын мыйзамдарына ылайык жоопкерчилик тартат.

	  
	 
	Кыргыз Республикасынын техникалык регламенттеринин талаптарына шайкештик жөнүндө декларацияны кабыл алуунун тартиби жөнүндө жобого
тиркеме


 

	Форма
	 
	 


 

___________________________________________________________________________
шайкештик жөнүндө декларацияны каттаган органдын аталышы 
___________________________________________________________________________
(анын дареги)
Продукциянын шайкештиги жөнүндө декларацияны кабыл алуу тууралуу
БИЛДИРҮҮ 
1. ___________________________________________________________________________
(өндүрүүчү уюмдун/дилердин, импортердун аталышы)
___________________________________________________________________________
(жеке ишкердин ОКПО жана (же) ИСН коду же каттоо документинин 
___________________________________________________________________________
(патенттин) номери аты-жөнү, юридикалык же жашаган жеринин дареги)
___________________________________________________________________________
Телефон ___________________________________ Факс __________________________
___________________________________________________________________________
(жетекчинин, жеке ишкердин аты-жөнү)
2. Төмөндөгүлөр тууралуу билдирет:
___________________________________________________________________________
(продукциянын аталышы, тиби, түрү, маркасы)
___________________________________________________________________________
(сериялуу же партия түрүндө чыгарылуучу ТЭИ ТН коду (номерин көрсөтүү))
өндүрүлүүчү                       
(даярдоочунун, товар чыккан өлкөнүн аталышы)
___________________________________________________________________________
(ченемдик укуктук актыларды же стандарттарды белгилөө)
декларациялоо схемасы боюнча _________________________________________________
(декларациялоо схемасынын номери) талаптарга жооп берет ______________________
___________________________________________________________________________
жана шайкештик жөнүндө тиркелген декларацияны каттоону өтүнөт.
3. Декларациялануучу продукциянын коопсуздук талаптарына шайкеш келишине
жоопкерчилик тартат.
 

М.О. Декларант _______________________________________________________________
(колу, аты-жөнү, кызматы)
 

200_-жылдын "___" __________________________

Евразиялык экономикалык бирлигинин (Бажы бирлигинин) техникалык регламенттеринин талаптарына шайкештик жөнүндө бирдиктүү формадагы декларацияны кабыл алуунун тартиби жөнүндө ЖОБО 

1. Ушул Евразиялык экономикалык бирлигинин (Бажы бирлигинин) техникалык регламенттеринин талаптарына шайкештик жөнүндө бирдиктүү формадагы декларацияны кабыл алуунун тартиби жөнүндө жобо (мындан ары - ЕАЭБдин ТР жобо), Евразия экономикалык бирлигинин техникалык регламентинин (Бажы бирлигинин техникалык регламенти)  талаптарына продукциялардын шайкештиги жөнүндө декларацияларды  каттоонун, колдонулушун токтото туруунун, кайра жандандыруунун жана токтотуунун эрежелерин белгилейт (мындан ары тийиштүүлүгүнө жараша – Шайкештик жөнүндө декларация, техникалык регламент, Бирлик).
Евразия экономикалык комиссиясынын Коллегиясынын чечими менен бекитилген Евразия экономикалык бирлигинин техникалык регламентинин  талаптарына жана аны жол-жоболоштуруунун эрежесине Шайкештик жөнүндө декларациянын бирдиктүү  формасына жараша  түзүлгөн шайкештик жөнүндө декларация, Евразиялык экономикалык бирлигинин берилген шайкештик жөнүндө сертификаттардын жана шайкештик жөнүндө катталган декларациялардын бирдиктүү реестринде (мындан ары – Бирдиктүү реестр) катталууга жатат.

Шайкештик жөнүндө декларация ага каттоо номери берилген учурдан тартып юридикалык күчкө ээ.

2. Шайкештик жөнүндө декларацияны каттоо үчүн арыз берүүчү  ыйгарым укуктуу органга, сертификаттоо боюнча аккредиттелген органга шайкештик жөнүндө декларацияны жана ага кошо тиркелген  ушул ЕАЭБдин ТР жобонун 3-пунктунда каралган документтерди жана маалыматтарды, тапшырык менен почта аркылуу жеткирип тапшырылгандыгын билдирүү менен кагаз документ түрүндө берет.
3. Шайкештик жөнүндө декларацияга төмөндөгү документтер жана маалыматтар кошо тиркелет:
а) ушул ЕАЭБдин ТР жобонун тиркемесинде белгиленген форма боюнча, арыз берүүчү кол койгон жана төмөндөгү малыматтар  камтылган шайкештик жөнүндө декларацияны каттоо тууралуу арыз:
- арыз берүүчүнүн толук аталышы, анын жайгашкан жери (юридикалык жактын дареги) жана ишин жүргүзгөн жердин дареги (даректери) (эгерде даректери айырмаланып турган учурда) – юридикалык жактар үчүн же фамилиясы, аты, атасынын аты (бар болсо), жашаган жери жана ишин жүргүзгөн жердин дареги (даректери) (эгерде даректери айрымаланып турган учурда) – жеке ишкер катары катталган  жеке жактар үчүн, юридикалык жакты же жеке жакты мамлекеттик каттоодо  ыйгарылган арыз берүүчүнүн катталган же эсептик (жеке, идентификациялык) номери, телефон номери жана электрондук почтасынын дареги;
- продукция чыгаруучунун  толук аталышы, анын турган жери (юридикалык жактын дареги) жана продукцияны даярдоо боюнча ишти жүзөгө ашырган жердин дареги (даректери) (эгерде даректери айрымаланып турган учурда) – юридикалык жактар жана продукцияны чыгарып жаткан анын филиалдарды үчүн же фамилиясы, аты, атасынын аты (бар болсо), жашаган жери жана продукцияны даярдоо боюнча ишти жүзөгө ашырган жердин дареги (даректери) (эгерде даректери айрымаланып турган учурда) – жеке ишкер катары катталган  жеке жактар үчүн;
- продукциянын аталышы жана белгилениши; (техникалык регламентте каралган учурларда) жана (же) аталышын продукцияны даярдоочу берген башка шарттуу белгилениши;
- продукциянын аталышы  (техникалык регламентте каралган учурларда) (бар болсо);
- аны идентификациялоону камсыз кылган продукция жөнүндө  башка маалыматтар (бар болсо);
- ага ылайык продукция даярдалган документтин (документтердин) белгилениши жана аталышы (стандарт, уюмдун стандарты, техникалык шарттар жана башка документтер) (бар болсо);
- Евразия экономикалык бирлигинин Тышкы экономикалык ишмердигинин бирдиктүү товардык номенклатурасына (мындан ары - ЕАЭБ ТЭИ  ТН)  ылайык  продукциянын коду (коддору);
- декларациялоо объектисинин аталышы (сериялык аталышы, партия же жалгыз буюм). Сериялык чыгарылыштагы продукция үчүн «сериялык чыгарылыш» деген жазуу түшүрүлөт. Продукциянын партиясы үчүн партиянын өлчөмү, жалгыз буюм үчүн  буюмдун заводдук номери көрсөтүлөт. Продукциянын партиясы жана жалгыз буюм үчүн продукциянын партиясын (анын ичинде өлчөмүн) же жеке буюмду идентификациялаган товарды коштоочу документтердин реквизити көрсөтүлөт;
- талаптарына продукция жооп берген техникалык регламенттин (техникалык регламенттердин) аталышы;
б) мүчө мамлекеттердин мыйзамдарына ылайык жеке ишкер катары юридикалык жакты же жеке жакты мамлекеттик каттоону тастыктаган маалыматтар;
в)
 Бирликтин бажы аймагына алып келинүүчү продукциянын техникалык регламенттин (техникалык регламенттердин) талаптарына шайкештигин камсыз кылууну караган даярдоочу (анын ичинде чет элдик даярдоочу) менен келишимдин көчүрмөсү жана мөөр менен күбөлөндүрүлгөн жана берүүчүнүн колу коюлган (мүчө мамлекеттердин мыйзамдарында башкача белгиленбесе) көрсөтүлгөн талаптарга мындай продукциялардын ылайык  келбегендиги үчүн (даярдоочу тарабынан ыйгарым укук берилген адам үчүн) жоопкерчилик;
г) мөөр менен күбөлөндүрүлгөн арыз берүүчүнүн колу коюлган далилдөөчү материалдардын көчүрмөлөрү, Шайкештик жөнүндө декларацияны каттоо үчүн аларды берүү техникалык регламентте (техникалык регламенттерде) каралган, анын ичинде техникалык регламенттин (техникалык регламенттердин)  талаптарын сактагандыгын тастыктаган продукцияларды изилдөөнүн  (сыноонун) жана өлчөөнүн натыйжалары, анын колдонулушу аларга жайылтылат (эгерде техникалык регламент менен декларациялануучу продукцияга изилдөөнү  (сыноону) жана өлчөөнү жүргүзүү каралган учурда).
4. Ыйгарым укуктуу орган, сертификаттоо боюнча аккредиттелген орган арыз берүүчү тарабынан берилген документтерди жана маалыматтарды  төмөндөгү жагдайлар боюнча карайт: 

а) Евразия экономикалык комиссиясынын Коллегиясынын  чечиминде белгиленген Шайкештик жөнүндө декларацияны тариздөөнүн талаптарынын сакталышы;
б) ушул ЕАЭБдин ТР жобонун 3-пунктунда каралган бардык документтердин жана маалыматтардын берилиши;
в) продукциянын тийиштүү түрүнүн техникалык регламенттин талаптарына ылайык келүүсү жөнүндө декларацияны кабыл алуу түрүндө тастыкталарын белгилеген техникалык регламентте талаптардын болушу;
г) шайкештик жөнүндө декларацияны кабыл алган билдирүүчүнүн  шайкештигин  декларациялаган тийиштүү объект үчүн билдирүүчүлөрдүн чөйрөсүн  белгилеген техникалык регламенттин  талаптарына шайкештиги (сериялык чыгаруу, партия же жеке буюм).
5. Ушул ЕАЭБдин ТР жобонун 4-пунктуна ылайык арыз берүүчү берген  бардык документтерди жана маалыматтарды кароонун жыйынтыктары боюнча  ыйгарым укуктуу орган, сертификаттоо боюнча аккредиттелген орган  ага каттоо номерин ыйгаруу аркылуу Шайкештик жөнүндө декларцияны каттоону  ишке ашырат же Шайкештик жөнүндө декларацияны алган күндөн тартып 5 жумушчу күндөн  ашпаган мөөнөттө аны каттоодон баш тартуу тууралуу (баш тартуунун себебин көрсөтүү менен)  арыз берүүчүгө билдирет.
6. Бирдиктүү реестердин улуттук бөлүгүнө белгиленген талаптарга ылайык шайкештик жөнүндө декларация тууралуу маалыматтар, ошондой эле ушул ЕАЭБдин ТР жобонун 3-пунктунун «в» жана «г» пунктчаларында көрсөтүлгөн документтер жөнүндө  маалыматтар киргизилет.
7. Шайкештик жөнүндө декларацияны каттоодон баш тартуу тууралуу билдирүү арыз берүүчүгө заказ менен почта аркылуу жеткирип тапшырылгандыгын билдирүү менен кагаз документ түрүндө берилет же арыз берүүчүгө тапшырылат.
8.  Шайкештик жөнүндө  декларацияны каттоодон баш тартуу үчүн төмөндөгүлөр негиз болуп саналат:
а) Евразия экономикалык комиссиясынын Коллегиясынын 2012-жылдын 25-декабрындагы № 293  чечиминде белгиленген Шайкештик жөнүндө декларацияны тариздөөнүн талаптарын арыз берүүчүнүн сактабагандыгы;
б) ушул ЕАЭБдин ТР жобонун 3-пунктунда каралган документтерди жана маалыматтарды толук эмес көлөмдө бергендиги;
в) продукциянын айрым түрлөрүнүн техникалык регламенттин талаптарына ылайык келиши шайкештик жөнүндө декларацияны кабыл алуу түрүндө  тастыктала тургандыгын белгилеген  талаптардын техникалык регламентте жоктугу;
г) ылайык келүүнүн айрым объектилери (сериялык чыгаруу, партия же жалгыз буюм) үчүн арыз берүүчүлөрдүн чөйрөсүн белгилеген техникалык регламенттин талаптарына шайкештик жөнүндө декларацияны кабыл алган  арыз берүүчүнүн ылайык келбөөсү.

9. Шайкештик жөнүндө декларацияларды каттоо үчүн төлөм, жумуштарга жана кызмат көрсөтүүлөргө мыйзамдарда белгиленген тартипте бекитилген тарифтер боюнча жүргүзүлөт.
10. Шайкештиги жөнүндө катталган декларацияга өзгөртүүлөрдү киргизүүгө жол берилбейт. Өзгөртүүлөрдү киргизүү зарылчылыгы жаралганда арыз берүүчү  шайкештиги жөнүндө жаӊы декларацияны кабыл алат жана ушул ЕАЭБдин ТР жобого ылайык аны каттоону ишке ашырат.
11. Арыз берүүчү төмөнкү учурларда ушул ЕАЭБдин ТР жобонун 3-пунктунун «б» - «г» пунктчаларында каралган документтерди жана маалыматтарды бербей туруп, шайкештиги жөнүндө жаӊы декларацияны кабыл алат жана аны каттоодон өткөрөт:
- шайкештиги жөнүндө декларацияда жана анын тиркемелеринде каталар (мүчүлүштүктөр) бар болсо;
- уюштуруучулук-укуктук формасы, жайгашкан жери (юридикалык жактын дареги), ишин жүзөгө ашырган жердин дареги (эгерде дареги айырмаланып турса), телефон номери жана (же) арыз берүүчүнүн электрондук почтасы өзгөрүлгөндө;
- продукцияны даярдоочунун уюштуруучулук-укуктук формасы, жайгашкан жери ( юридикалык жактын дареги) өзгөрүлгөндө;
- ЕАЭБ ТЭИ  ТН коду (коддору) өзгөрүлгөндө;
- продукцияны чыгаруу боюнча ишти жүзөгө ашырган жерлеринин даректеринин саны кыскарганда.
Арыз берүүчүнүн телефон номери жана (же) электрондук почтасынын дареги, ошондой эле ЕАЭБ ТЭИ  ТН коду (коддору) өзгөрүлгөндө шайкештиги жөнүндө декларациясын жана анын тиркемелерин өзгөртүү талап кылынбайт жана арыз берүүчүнүн эрки боюнча ишке ашырылат.
12. Ушул ЕАЭБдин ТР жобонун 3-пунктунун «а» пунктчасында көрсөтүлгөн арыз жана ушул ЕАЭБдин ТР жобонун 3-пунктунун «б» - «г» пунктчаларында көрсөтүлгөн алардын кошо тиркелген документтери жана маалыматтары менен бирге шайкештиги жөнүндө декларациянын катталган көчүрмөсү кагаз жана (же) электрондук алып жүрүүчүдө шайкештиги жөнүндө декларацияны колдонуу мөөнөтү бүткүндөн кийин 5 жылдан аз эмес мезгилде, ал эми шайкештиги жөнүндө декларацияны колдонуу мөөнөтү чектелбесе – ал катталган учурдан тартып 10 жылдын кем эмес мезгилге ыйгарым укуктуу органда, сертификаттоо боюнча аккредиттелген органда сакталып турат.
Техникалык регламентте (техникалык регламенттерде) каралган тиркелген документтер менен кошо кагаз жана (же) электрондук алып жүрүүчүнүн арыз берүүчүдө сакталышы боюнча талап техникалык регламент (техникалык регламенттер) менен белгиленет.
Эгерде тиркелген документтери менен бирге шайкештиги жөнүндө декларациянын арыз берүүчүдө сакталуу мөөнөтү белгиленбесе, сактоо мөөнөтү аны каттаган датадан тартып 10 жылды түзөт.
Эгерде продукцияга кошо тиркелген документтер менен бирге шайкештиги жөнүндө декларациянын арыз берүүчүдө сакталышы боюнча ар түрдүү мөөнөттөрдү белгилеген бир нече техникалык регламенттин колдонулушу жайылтылган учурда, сактоонун эӊ узак белгиленген мөөнөтү колдонулат.
13. Шайкештиги жөнүндө катталган декларациянын көчүрмөсү жана ушул ЕАЭБдин ТР жобонун 3-пунктунда көрсөтүлгөн документтер жана маалыматтар, техникалык регламенттин талаптарын сактоо үчүн мамлекеттик контролду (көзөмөлдү) ишке ашыруучу органга анын талабы боюнча берилет.

14. Эгерде, продукциянын техникалык регламенттердин милдеттүү талаптарына жооп бербегени аныкталса, техникалык регламенттин талаптарын сактоо үчүн мамлекеттик контролду (көзөмөлдү) ишке ашыруучу ыйгарым укуктуу мамлекеттик орган арыз берүүчүгө берилген шайкештик жөнүндө декларациянын колодонулушун токтотуу  жөнүндө эскертме берет.

15. Арыз берүүчү бир күндүк мөөнөттө декларацияны каттаган ыйгарым укуктуу органга, сертификаттоо боюнча аккредиттелген органга ал каттаган декларациянын колодонулушун токтотулгандыгы жөнүндө расмий түрдө маалымдашы керек.

16. Декларацияны каттаган ыйгарым укуктуу орган, сертификаттоо боюнча аккредиттелген орган, алган расмий маалыматтын негизинде бир күндүк мөөнөттө Бирдиктүү реестрине шайкештик жөнүндө декларациянын колдонулушу токтотулгандыгы жөнүндө жазуу киргизет.

17. Шайкештик жөнүндө декларациянын колдонулушун кайра жандандыруу, аныкталган карама-каршылыктар жоюлгандан кийин жана декларацияны каттаган ыйгарым укуктуу органга,  сертификаттоо боюнча аккредиттелген органга далилдөөчү материалдарды бергенден кийин мүмкүн.

18. Шайкештик жөнүндө декларациянын колдонулушун токтотуу үчүн төмөндөгүлөр негиз болушу мүмкүн:
- арыз берүүчү тарабынан шайкештик жөнүндө декеларациянын колдонулушун токтотуу тууралуу чечим кабыл алынганда;
- арыз берүүчүгө мамлекеттик контроль (көзөмөл) органы тарабынан тийиштүү мүчө мамлекеттин Бирдиктүү реестринин улуттук бөлүгүндө катталган шайкештик жөнүндө декларациянын колдонулушун токтотуу тууралуу эскертмеси (аталган орган чечим кабыл алганда) берилгенде;
- мүчө мамлекеттин Бирдиктүү реестринин улуттук бөлүгүндө катталган шайкештик жөнүндө декларация анык эмес деп таанылгандыгы тууралуу мамлекеттик контроль (көзөмөл) органы тарабынан чечим кабыл алынганда.

 Аталган чечимди кабыл алуу (аталган эскертмени берүү), ошондой эле шайкештик жөнүндө декларациянын колдонулушун токтотуу Кыргыз Республикасынын Өкмөтү менен белгиленет.
19. Арыз берүүчү тарабынан шайкештик жөнүндө декларациянын колдонулушун токтотуу  тууралуу чечим кабыл алынган учурда арыз берүүчү ыйгарым укуктуу органга, сертификаттоо боюнча аккредиттелген органга арыз берүүчүнүн чечими боюнча шайкештик жөнүндө декларациянын колдонулушун токтотуу тууралуу эскертмесин берет.
Аталган эскертме мөөр менен күбөлөндүрүлүп, арыз берүүчүнүн колу коюлууга жана каттоо номери жөнүндө маалымат, шайкештик жөнүндө декларациянын катталган датасы жана шайкештик жөнүндө декларациянын колдонулушун токтотуунун себеби камтылууга тийиш.
20. Мамлекеттик контроль (көзөмөл) органы тарабынан шайкештик жөнүндө декларациянын колдонулушун токтото туруу, токтотуу  тууралуу эскертме арыз берүүчүгө берилгендиги тууралуу маалымат, ошол органдын эскертмеси менен колдонулушу токтотулган шайкештик жөнүндө декларациянын колдонулушун токтотуу  (кайра жандандыруу) тууралуу чечимди кабыл алуу, же болбосо шайкештик жөнүндө декларацияны анык эмес деп таануу тууралуу чечим, Бирдиктүү реестрдин улуттук бөлүгүн түзүүгө жана жүргүзүүгө жооптуу болгон техникалык жөнгө салуу боюнча ыйгарым укуктуу органга жиберилет.
21. Бирдиктүү реестрдин улуттук бөлүгүн түзүүгө жана жүргүзүүгө жооптуу болгон техникалык жөнгө салуу боюнча ыйгарым укуктуу органы ушул ЕАЭБдин ТР жобонун 20-пунктунда көрсөтүлгөн маалыматты алган күндөн тартып 3 жумушчу күндүн ичинде эскертменин (чечимдин) датасы жана каттоо номери жөнүндө маалыматты Бирдиктүү реестрге киргизүүнү ишке ашырат.
22. Шайкештик жөнүндө декларациянын колдонулушу тийиштүү маалыматтар Бирдиктүү реестрге  киргизилген датадан тартып токтото турулган, кайра жандандырылган же токтотулган деп эсептелинет.
	
	
	Евразиялык экономикалык бирлигинин (Бажы бирлигинин) техникалык регламенттеринин талаптарына шайкештик жөнүндө бирдиктүү формадагы декларацияны кабыл алуунун тартиби жөнүндө жобого тиркеме


 

	Форма


 ________________________________________________________________                шайкештик жөнүндө декларацияны каттаган органдын аталышы
________________________________________________________________                                                  (анын дареги)
Продукциянын шайкештиги жөнүндө декларацияны кабыл алуу тууралуу БИЛДИРҮҮ
1. ________________________________________________________________
                      (өндүрүүчү уюмдун/дилердин, импортердун аталышы)

________________________________________________________________
           (жеке ишкердин ОКПО жана (же) ИСН коду же каттоо документинин 

________________________________________________________________

                                     (патенттин) номери аты-жөнү, 

________________________________________________________________

                              юридикалык же жашаган жеринин дареги)

________________________________________________________________

Телефон______________________________Факс__________________
________________________________________________________________
                      (жетекчинин, жеке ишкердин аты-жөнү)

2. Төмөндөгүлөр тууралуу билдирет:

________________________________________________________________
                    (продукциянын аталышы, тиби, түрү, маркасы)

________________________________________________________________

 (сериялуу же партия түрүндө чыгарылуучу ТЭИ ТН коду (номерин көрсөтүү))

өндүрүлүүчү ________________________________________________
                        (даярдоочунун, товар чыккан өлкөнүн аталышы)

талаптарга жооп берет ________________________________________
        (БС/ЕАЭБдин ТР, ченемдик укуктук актыларды же стандарттарды белгилөө)

декларациялоо схемасы боюнча ________________________________

                                                         (декларациялоо схемасынын номери)

жана шайкештик жөнүндө тиркелген декларацияны каттоону өтүнөт.

3. Декларациялануучу продукциянын коопсуздук талаптарына шайкеш келишине жоопкерчилик тартат.

 

М.О.   Декларант ________________________________________________________________

                            (колу, аты-жөнү, кызматы)

 

202__-жылдын «___»-_________________________


